
15 -ാം കേരള നിയമസഭ

11 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 4381 01-07-2024 - ൽ മറുപടിയ്ക്

പെട്രോള്‍ ഡീസല്‍ അധിക സെസ്സ് പിന്‍വലിക്കുവാന്‍ നടപടി

ചോദ്യം ഉത്തരം

ശ്രീ. എ. പി. അനിൽ കുമാർ
ശ്രീ കെ എൻ ബാലഗോപാല്‍

(ധനകാര്യ വകുപ്പ് മന്ത്രി)

(എ)

പെട്രോളിനും ഡീസലിനും സംസ്ഥാന സര്‍ക്കാര്‍
അധിക സെസ്സ് ഏര്‍പ്പെടുത്തിയതിലൂടെ നാളിതുവരെ
സര്‍ക്കാരിന് എത്ര രൂപ വരുമാനമായി ലഭിച്ചിട്ടുണ്ട്;
വിശദവിവരം ലഭ്യമാക്കാമോ;

(എ) 2023 ലെ ധനകാര്യ നിയമ പ്രകാരം 2023 ഏപ്രില്‍ 1
മുതലാണ്‌ സംസ്ഥാനത്ത്‌ പെട്രോളിനും ഡീസലിനും
സാമൂഹ്യ സുരക്ഷാ സെസ്‌ ഏര്‍പ്പെടുത്തിയത്.
ഇന്ധന വിലയോടൊപ്പം ഈടാക്കുന്ന സാമൂഹ്യ
സുരക്ഷാ സെസ്സ്‌ ഇനത്തില്‍ പ്രതിവര്‍ഷം 750 കോടി
രൂപ പ്രതീക്ഷിക്കുന്നു എന്നാണ് 2023-24 ലെ

ബഡ്ജറ്റ്‌ പ്രസംഗത്തിലെ ഖണ്ഡിക 563ല്‍
പ്രഖ്യാപിച്ചിരുന്നത്.

2023 ലെ ധനകാര്യ നിയമ പ്രകാരം പെട്രോളിനും
ഡീസലിനും സാമൂഹ്യ സുരക്ഷാ സെസ്‌
ഏര്‍പ്പെടുത്തിയതുവഴി 2023-24-സാമ്പത്തിക

വര്‍ഷത്തില്‍ 954.32 കോടി രൂപയും (Provisional),
2024-25 (2024 മേയ്‌ 31 വരെ) സാമ്പത്തിക

വര്‍ഷത്തില്‍ 96.61 കോടി രൂപയും (Provisional)
പിരിഞ്ഞു കിട്ടിയിട്ടുണ്ട്.

(ബി) പ്രസ്തുത അധിക സെസ്സ് ഏര്‍പ്പെടുത്തിയതിലൂടെ

സർക്കാര്‍ എന്താണ് ലക്ഷ്യം വച്ചിരുന്നതെന്നും
പ്രസ്തുത ലക്ഷ്യം പൂര്‍ത്തീകരിക്കാന്‍

സാധിച്ചിട്ടുണ്ടോയെന്നും വിശദമാക്കാമോ;

(ബി) സമൂഹത്തിലെ സാമ്പത്തികമായും സാമൂഹികമായും
പിന്നോക്കം നില്‍ക്കുന്നവര്‍ക്ക്‌ സാമൂഹ്യ സുരക്ഷ
ഉറപ്പാക്കുകയെന്ന സര്‍ക്കാരിന്റെ പ്രധാന കര്‍ത്തവ്യം

നിര്‍വ്വഹിക്കുന്നതിന്റെ ഭാഗമായി സാമൂഹ്യസുരക്ഷാ
സീഡ്‌ ഫണ്ട്‌ മുഖേന അധിക ധനസമാഹരണത്തിന്‌
വേണ്ടിയാണ് പെട്രോളിനും ഡീസലിനും അധിക
സെസ്സ് ഏര്‍പ്പെടുത്തിയത്. പെട്രോളിനും ഡീസലിനും
സാമൂഹ്യ സുരക്ഷാ സെസ്‌ ഏര്‍പ്പെടുത്തിയതുവഴി

2023-24-സാമ്പത്തിക വര്‍ഷത്തില്‍ 954.32 കോടി
രൂപയും (Provisional), 2024-25 (2024 മേയ്‌ 31
വരെ) സാമ്പത്തിക വര്‍ഷത്തില്‍ 96.61 കോടി
രൂപയും (Provisional) പിരിഞ്ഞു കിട്ടിയിട്ടുണ്ട്.

സംസ്ഥാനത്ത് നിലവില്‍ ഒരു മാസത്തെ

സാമൂഹ്യസുരക്ഷാ/ ക്ഷേമനിധി ബോര്‍ഡ്

പെൻഷനുകള്‍ അനുവദിക്കുന്നതിന് ഏകദേശം 900
കോടിയോളം രൂപ ആവശ്യമാണ്. അതായത്‌ ഒരു

സാമ്പത്തിക വര്‍ഷം സെസ്സിനത്തില്‍ ലഭിച്ച ആകെ

തുക ഒരു മാസത്തെ സാമൂഹ്യ സുരക്ഷാ

പെന്‍ഷനുകള്‍ വിതരണം നടത്തുന്നതിന്‌ മാത്രമേ
ഉപയുക്തമാകുന്നുള്ളൂ. സെസ്സ്‌ ഉള്‍പ്പെടെ വരവ്‌
ഇനത്തില്‍ ലഭിക്കുന്ന തുകകള്‍ സംസ്ഥാനത്തിന്റെ

സഞ്ചിത നിധിയില്‍ വരവ്‌ വയ്ക്കുകയും, ക്ഷേമ

പെന്‍ഷനുകള്‍ക്കുള്ള ചെലവുകള്‍ ബന്ധപ്പെട്ട

ബഡ്ജറ്റ്‌ ശീര്‍ഷകങ്ങളില്‍ വകയിരുത്തിയ തുകയില്‍
നിന്നും അപ്രോപ്രിയേഷന്‍ നിയന്ത്രണത്തിന്‌
വിധേയമായി ചെലവഴിക്കുകയുമാണ്‌ ചെയ്യുന്നത്‌.
ക്ഷേമ പെന്‍ഷന്‍ വിതരണം ചെയ്യുന്നതിനാവശ്യമായ
കാര്യങ്ങള്‍ നിര്‍വ്വഹിക്കുന്നതിനും ഫണ്ട്‌
കണ്ടെത്തുന്നതിനുമായി കേരള സോഷ്യല്‍

സെക്യൂരിറ്റി പെന്‍ഷന്‍ ലിമിറ്റഡ്‌ എന്ന ഒരു സ്പെഷ്യല്‍
പര്‍പ്പസ്‌ വെഹിക്കിള്‍ രൂപീകരിച്ച്‌ പ്രവര്‍ത്തിച്ച്‌
വരികയാണ്‌. ഈ കമ്പനി നടത്തുന്ന താല്‍ക്കാലിക
കടമെടുപ്പ്‌ സര്‍ക്കാരിന്റെ പൊതുകടമായി

കണക്കാക്കുമെന്ന കേന്ദ്ര നിലപാട്‌ കേരള സോഷ്യല്‍
സെക്യൂരിറ്റി പെന്‍ഷന്‍ ലിമിറ്റഡ്‌-ന്‌ ബുദ്ധിമുട്ട്‌
സൃഷ്ടിച്ചിട്ടുണ്ട്‌. ആയതിനാല്‍ പെന്‍ഷന്‍

വിതരണത്തിനാവശ്യമായ തുക ബഡ്ജറ്റ്‌
വിഹിതത്തില്‍ നിന്നും കണ്ടെത്തേണ്ട

സാഹചര്യമാണുള്ളത്‌. ഇത്‌ പെന്‍ഷന്‍ വിതരണത്തെ
ബാധിക്കുമെങ്കിലും ക്ഷേമപെന്‍ഷനുകള്‍ പരമാവധി
സമയത്തു തന്നെ ലഭ്യമാക്കാന്‍ സര്‍ക്കാര്‍

ശ്രമിക്കുന്നുണ്ട്‌.

(സി) പ്രസ്തുത അധിക സെസ്സ് പിന്‍വലിക്കുവാന്‍
ഉദ്ദേശിക്കുന്നുണ്ടോയെന്ന് അറിയിക്കാമോ?

(സി)
നിലവില്‍ പരിഗണനയിലില്ല.

സെക്ഷൻ ഓഫീസർ

